
Қазақстанда заманауи білім беруді дамыту жүйесіне зор мән берілуде. 

Білім беру орындарының материалдық-техникалық қоры күннен күнге 
нығайтылуда. Бүгінгі таңда ғылым мен техниканың даму деңгейі әрбір 
адамға сапалы және терең білім алуға мүмкіндік береді. Біздің негізгі 
мақсатымыз – осы заманғы білім беру деңгейін жаңа технологияларды 
қолдана отырып, әлемдік стандарттарға теңестіру. Жалпы білім берудегі 
маңыздылығы, теориялық анақтамаларымен қатар тәжірибелік 
қолданыстарының да көлемімен ерекшеленетін – ол математика. Математика 
барлық маман иесінің логикалық ойлау қабілетін жетілдіреді. [1]  

Математика фундаменталды ғылым болып табылады, оның әдістері 
табиғи пәндерде белсенді қолданылады: физика, химия, биология.Бұл білім 
саласы дерексіз түсініктермен және өзара қарым-қатынастармен жұмыс 
істейді. Бірақ математика әлемдік тәртіптің ғылымымен бетпе-бет келген 
кезде, нақты табиғи процестердің сипаттамасы, модельдеуі және болжауына 
айналады. Табиғат құбылыстарын зерттегенде, физика жəне техника, химия 
жəне биология мəселелерін шешкенде, эволюциялық процесті анықтайтын 
шамалар арасындағы тəуелділік, көбіне, шамалар мен олардың өзгеру 
жылдамдықтары арасындағы байланыс түрінде, яғни белгісіз функциялар 
мен туындыларын (дифференциалдарын) байланыстыратын теңдеу ретінде 
алынады. Белгісіз функция жəне оның туындыларын байланыстыратын 
мұндай теңдеулер дифференциалдық деп аталады.  

Құбылыстың қандай ортада, өту ортасының әсеріне байланысты 
дифференциалдық теңдеулермен қатар шекаралық немесе бастапқы шарттар 
да беріледі. Бекітілген кластан қарастыратын дифференциалдық теңдеулер 
мен шекралық шарттарды қанағаттандыратын функцияларды 
дифференциалдық оператор деп атайды [2]. Яғни, есеп берілді деп 
есептейміз.  

Біздің мақсатымыз дифференциалдық теңдеулерге қойылған бастапқы 
есептерді шешу жолын фундаменталдық математика курсынан дәріс алушы 
студенттерге, техникалық маман иелеріне және жалпы қызығушылық 
танытқан интернет қолданушыларына арнаған Java Script тілінде web-
қосымша құру.  

Java Script – бұл салыстырмалы қарапайым объектілі-бағытталған тіл, 
ол  - үлкен  емес клиенттік және серверлік қосымшаларды интернет үшін 
жасауға және құруға арналған. Java Script тілінде жазылған 



бағдарламалар  HTML-құжаттамалары құрамына қосылады және солармен 
бірге таралады. Көру бағдарламалары (браузерлер) Netscape Navigator және 
Microsoft Internet Explorer типтері бағдарлама-қоюшы құжаттамаларында 
тұрғызылған құжат мәтіндерін таниды (script-коды) және оларды орындайды. 
Олай болса, Java Script – бағдарламалаудың интерпретацияланатын түрі. 
JavaScript жасалған бағдарламалардың мысалы ретінде пайдаланушымен 
енгізілген мәлімттерді тексеретін немесе құжаттаманы ашу немесе жабу 
кезінде қандай да бір әрекеттерді орындауға атқаратын бағдарламаларын 
қарастыруға болады. Мұндай бағдарламалар негізінен пайдаланушының 
әрекетіне әрекет ете алады – тышқан пернесін басу, экранды формаға 
мәліметтерді беру немесе тышқанды жылжыту арқылы беттерде жылжуға 
мүмкіндік береді. Одан басқа, Java Script-бағдарламалар браузерлердің өзін 
және құжаттамалар атрибуттарын басқара алады. 

Java Script тілі синтаксисі бойынша Java тілімен ұқсас бола отырып, 
объектілі модельді қоспағанда, өз кезегінде мәліметтердің статикалық 
типтері және қатаң типтеу қасиеттеріне ие емес. Java Script бағдарламасында 
Java бағдарламасынан өзгешелігі, кластар түсінігі тілдің синтаксистік 
конструкциясының негізі болып табылмайды. Мұндай негіз болып 
мәліметтердің алдын ала анықталған типтерінің қатары, яғни атқарылатын 
жүйемен көтерілетін типтері: сандық, бульдік және қатарлық есептеледі, 
сонымен қатар өз бетінше дербес функцияларды орындаушылар және 
объектілер әдістері; өз қасиетеріне және әдістеріне ие алдын ала анықталған 
объектілер үлкен қатарына ие объектілі модель және т.б., сонымен қатар 
жаңа объектілерді пайдаланушылар үшін бағдарламалардағы тапсырмалар 
ережелері қатары және т.б. жатады. [3] 

Java Script тілінде екінші ретті тұрақты коэффициентті 
дифференциалдық теңдеуге қойылған кез келген бастапқы есепті шешу үшін 
біз белгілі Коши есебінің шешу әдісін қолданамыз. Бұл есептің қисынды 
екендігі мәлім. Ол үшін біз келесі алгоритмді қолданамыз. Шешу жолы 
негізгі төрт қадамнан тұрады [4]:  

1-қадам. Дифференциалдық теңдеудің коэффициенттеріне сәйкес 
дискриминант табу.  

2-қадам. Іргелі шешімдер жүйесін табу.  
3-қадам. Коши функциясын табу. 
4-қадам. Вольтеррдің интегралын есептеу.  
Болашақта біздің зерттеу жұмысымызда ерекшелігі бар бастапқы 

есептерді шешуге арналған бағдарламалық қамтама жазу. Бұл есептердің 
шешу алгоритмі [4]-ші жұмыста жасалған. Сонымен қатар, біздің зерттеу 
нәтижелеріміз ерекшелігі бар шекаралық есептердің де компьютерлік 
қолданбалы бағдарламасын жасауға жол ашады [5].  

